Тәжікстан Республикасы Денсаулық сақтау және халықты әлеуметтік қорғау министрлігінің Педиатрия және балалар хирургиясы республикалық ғылыми-клиникалық орталығы ММ және Қазақстан Республикасы «Педиатрия және балалар хирургиясы ғылыми орталығы» АҚ
арасындағы ынтымақтастық туралы 
МЕМОРАНДУМ

1. Тәжікстан Республикасы Денсаулық сақтау және халықты әлеуметтік қорғау министрлігінің Педиатрия және балалар хирургиясы республикалық ғылыми-клиникалық орталығы және Қазақстан Республикасы «Педиатрия және балалар хирургиясы ғылыми орталығы» АҚ (бұдан әрі «Тараптар» деп аталатын) екі ел арасындағы денсаулық сақтау және медицина саласындағы ынтымақтастықты дамытуға ниет білдіре отырып, мынадай өзара түсіністікке келді:
2. Тараптар ынтымақтастықты дамытуға жәрдемдесу үшін мынадай нысандарда барынша күш салуға ұмтылатын болады:
- денсаулық сақтаудағы медициналық қызметтер сапасының менеджменті жүйесін құру саласында, атап айтқанда балалардың денсаулығын сақтау саласында тәжірибе алмасу; 
- оқу курстары мен шеберлік-сағаттарын өткізу арқылы мамандарды даярлау және біліктілігін арттыру; 
- балаларға жоғары технологиялық медициналық көмек көрсету саласында зерттеулер мен консультациялар жүргізу, атап айтқанда педиатрия мен балалар хирургиясының басым бағыттары бойынша ғылыми зерттеулер жүргізу мақсатында мамандармен алмасу;
- өзара мүддені білдіретін мәселелер бойынша денсаулық сақтау саласында ақпарат алмасу;
- екі елдің мекемелері мен ұйымдары арасындағы тікелей байланыс;
- медицина және денсаулық сақтау саласындағы жаңа жабдық, фармацевтикалық өнім және технологияларды дамыту мәселелері бойынша ақпарат алмасу;
- өзара келісім бойынша анықталатын медицина және денсаулық сақтау саласындағы ынтымақтастықтың басқа да нысандары, Тараптар егжей-тегжейін бөлек талқылайды.
3. Тараптар өз елдерінде өтетін Денсаулық сақтау және медицина мәселелері жөніндегі халықаралық конгрестер мен симпозиумдар туралы ақпарат алмасуды көтермелейтін болады және Тараптардың бірінің өтініші бойынша екінші Тарап оған осы іс-шаралардың қорытындылары бойынша материалдар жібереді.
4. Тараптар қызметі денсаулық сақтаумен және/немесе медицинамен байланысты халықаралық ұйымдарға өзінің қатысуы шеңберінде пікір және ақпарат алмасу арқылы ынтымақтасатын болады.
5. Тараптар денсаулық сақтау және медицина саласындағы медициналық әдебиеттермен және денсаулық сақтау мәселелері жөніндегі фильмдермен, сондай-ақ басқа да жазбаша, визуалды немесе аудиовизуалды ақпараттық материалдармен алмасатын болады.
6. Тараптар осы Меморандумға тікелей немесе жанама байланысты ақпаратты беру кезінде оның қолданылу кезеңінде құпиялылықты сақтауға міндетті.
7. Осы Меморандумды іске асыру процесінде туындайтын мәселелер Тараптар арасындағы консультациялар жолымен шешілетін болады.
8. Осы Меморандум қол қойылған күнінен бастап күшіне енеді және бес (5) жыл мерзімге жасалады, одан кейін, егер Тараптардың ешқайсысы екінші Тарапқа оның қолданылуын тоқтату ниеті туралы оның қолданылу мерзімі аяқталғанға дейін кемінде алты (6) ай бұрын хабарламаса, автоматты түрде осындай келесі кезеңдерге ұзартылады. Меморандум тиісті хабарламаны алғаннан кейін отыз (30) күннен кейін қолданысын тоқтатады.
9. Осы ынтымақтастық туралы Меморандумның ережелері Тараптардың өзара қарым-қатынастарын реттейді және олар үшін халықаралық құқықпен реттелетін құқықтар мен міндеттемелер жасамайды.
10. Осы Меморандумға өзгерістер Тараптардың өзара уағдаластығы бойынша енгізілуі мүмкін.
11. Осы Меморандум Тараптардың ынтымақтастық ниеті туралы ресми мәлімдемесін білдіреді және Тараптардың әрқайсысы үшін ешқандай заңды және қаржылық міндеттемелер жасамайды.
Меморандум 2 данада жасалды.
Алматы қаласында 2022 жылғы қазанда жасалды.

